
Hepni› í tveimum teim-
um seinastu lutakøst-
unum hevur havt vi›
sær, at landsli›sfótbólt-
urin hevur fingi› ta› at
flø›a í FSF kassanum

Jóannes Hansen
joannes@sosialurin.fo

Føroyski búskapurin gongur
skjótt hvønn vegin. Ta› hava ta›
veri› so nógv dømi um tey sein-
astu fimtan árini. Solei›is hevur
ta› eisini veri› í fíggjarliga grund-
arlagnum hjá Fótbóltssamband-
inum, sum serliga er grunda› á
inntøkurnar, i› fáast burturúr al-
tjó›a luttøkuni.

Sí›sta roknskaparár var framúr
gott. Nú eru nógvar milliónir á
kistubotninum, og ta› er eingin
loyna, hva›ani peningurin stavar.
At Føroyar í sí›stu EM undan-
kappingini vóru í bólki saman vi›
T‡sklandi bar vi› sær, at átta
eyka milliónir runnu í kassan.
Undan jólum var› aftur lutakast,
og enn eina fer› vóru føroyingar
ófatuliga hepnir. Í sta›in fyri eitt
nú Rumenia ella Russlandi komu
Føroyar í bólk saman vi› Frak-

landi, og ta› ber vi› sær, at
milliónirnar framvegis fara at
bólta ni›ur í FSF kassan.

Ta› er óhugsandi, at hepni› í
framtí›ar lutakøstum fer at ver›a
eins stórt, sum ta› hevur veri›
tvær tær seinastu fer›irnar. Ta›
fer aftur at koma fyri, at Føroyar
fara at koma í bólk vi› eitt nú
Rumenia, Bosnia og Slovenia og
londum, sum liggja uppaftur
longri burtur – eitt nú Georgia.

Men ta› fer neyvan at koma
fyri aftur, at fíggjarligu ófrættirnar
fara at ver›a so stórar, sum tær
vóru í 1992. Tá var› av álvara vi›-
gjørt, um Føroyar skuldu taka seg
burturúr altjó›a fótbóltssam-
starvinum. Fíggjarliga grundarlag-
i› var ov vánaligt. Semja var kort-
ini um at halda fram, og ta›
hev›i vi› sær, at Føroyar fram-
vegis eru vi› í EM og HM undan-
kappingum og í Europa Cup
kappingunum.

At ta› ikki fer at koma fyri, at
fíggjarliga hóttanin fer at ver›a so
stór, sum hon var fyri tólv árum
sí›ani, hevur fleiri orsøkir. Ein er,
at trygdin fyri inntøkum frá UEFA
og FIFA er væl størri nú, enn hon
hevur veri›. Altjó›a og europe-
iska samgongurnar b‡ta pengar

út til fótbóltssambondini. Ta›
gjørdu tey ikki fyri tólv árum sí›-
ani. Ein onnur orsøk er, at sátt-
málarnir, sum FSF hesi seinastu
árini hevur fingi› fyri sjónvarps-
rættindini, eru væl betri, enn teir
vóru tey fyrstu árini. Áhugin fyri
at eiga rættindini er størri nú,
enn hann var, og royndirnar hjá
FSF at samrá›ast eru størri, og
ta› hevur havt betri sáttmálar vi›
sær.

Landsli›i› er gullhønan hjá
FSF. Ta› er sjálvsagt, at gullhøn-
an skal røkjast. Men ta› eru fleiri
pengar, enn til bara landsli›i›.
Hvat upphæddirnar skulu brúkast
til, og hvussu nógv skal vera í FSF
kassanum, eru spurningar, sum
føroyskur fótbóltur skal taka
stø›u til. Ta› er eingin trupulleiki
at finna uppskot um, hvat møgu-
leiki er at gera. Heldur ver›ur tal-
an um at ra›festa.

Landsliðið
er nú gullhøna

KÍ venjarin heldur talan
hevur veri› um tikara-
lop í menningini av før-
oyskum landsli›sfót-
bólti, sí›ani hann eftir
vitjanina vi› danska
veteranlandsli›num í
1989 fór at fylgja før-
oyska li›num

Jóannes Hansen
joannes@sosialurin.fo

Mi›lasjónleikurin, sum gekk fyri
seg, tá i› FSF í 2002 skuldi finna
avloysara fyri Allan Simonsen,
var minnisríkur. FSF seg›i seg
hava samband vi› fleiri venjar-
ar, og ta› var um reppi›, at
sáttmáli var› skriva›ur vi›
Benny Johansen, sum hev›i
veri› venjari hjá Silkeborg.

Tá ljó›a›i, at FSF hev›i havt
samband vi› annan danskan
venjara. Tá i› ta› var› almanna-
kunngjørt, at Henrik Larsen nú
var landsli›svenjari, var ta›
sjálvsagt at gera ta ni›urstø›-
una, at hetta var hin danski
venjarin, sum FSF hev›i havt
samband vi›.

Men nú sigur Ove Flindt-Bjerg,
at hann hev›i samband vi› Fót-
bóltssambandi› um venjara-
starvi›.

– Eg var áhuga›ur. Men ta›
bar ikki til hjá FSF at gera
spurningin av, tá i› ta› var
ney›ugt hjá mær at fáa grei›u á
framtí›ini, og so gjørdu konan
og eg av at halda fram í Eystur-
ríki, sigur Ove Flindt-Bjerg, sum
nú er venjari hjá KÍ. Á ongan
hátt kennir hann trongd til at
harta FSF fyri, at teir ikki tóku
stø›u um venjarastarvi› í so
miki› gó›ari tí›, at hann hev›i
møguleika at gera upp vi› seg
sjálvan, um hann skuldi taka av
starvinum ella ikki.

Visti tú, hvat ta› var fyri fót-
bóltsstø›i, sum tú skuldi fyri-
halda teg til?

– Eg havi havt stóran áhuga
fyri føroyskum fótbólti í meiri
enn fimtan ár. Ta› eru tvær or-
søkir til ta›. Onnur er, at eg í
1989 var vi› veteranlandsli›-
num, sum spældi málleysan
javnleik í Gundadali og 3-3 á
Svangaskar›i ímóti føroyska
landsli›num. Hin orsøkin er, at
eg bú›i í Eysturríki, tá i› Føroy-
ar í 1990 vunnu 1-0 á Eysturríki.
Ove Flindt-Bjerg heldur, at før-
oyska landsli›i› hevur ment

seg ógvuliga nógv, sí›ani hann
saman vi› eitt nú Morten Olsen
og ø›rum fyrrverandi donskum
landsli›sspælarum dysta›ist
ímóti føroyska li›num.

– Talan hevur veri› um eitt
skarvslop. Nú spæla føroyingar
fótbólt. Stø›i› er nógv hægri
fysiskt, tekniskt og taktiskt.
Spælararnir vita, hvørjar upp-
gávur teir hava, og royndirnar
bera vi› sær, at føroyingar ikki
n‡tast at ræ›ast nakran.

Fyrrverandi danski landsli›s-
spælarin og núverandi KÍ venj-
arin heldur, at føroyska lands-
li›i› framvegis eigur at hava
møguleika at mennast, og hann
vísir á eitt ítøkiligt øki, har hann
heldur, at ta› sum skjótast eig-
ur at ver›a fari› til verka:

– Ta› hev›i lagt lunnar undir
væl betri fyritreytir, um Føroyar
luttóku vi› U-21 landsli›i.
Gloppi› ver›ur ov stórt í møgu-
leikunum hjá teimum flestu at
royna seg í landsli›sfótbólti, tá
i› eingin møguleiki er at royna
seg millum U-19 og A-landsli›-
i›. Eg síggi U-21 li›i› sum sera
t‡dningarmiklan li› í menningini
av landsli›num og spælarunum.
At spælararnir høvdu fingi›
henda møguleikan hev›i eisini
komi› feløgunum og harvi› øll-
um tí føroyska fótbóltsheim-
inum til gó›a, vísir Ove Flindt-
Bjerg, sum fyri tveimum árum
sí›ani tosa›i vi› FSF um lands-
li›svenjarastarvi›, á.

Í FSF og føroyskum fótbólts-
tosi yvirhøvur hevur fleiri spurn-
ingurin um U-21 landsli› fleiri
fer›ir veri› uppi og vent. Higar-
til hevur ikki meiri enn tos um
hetta veri› á skránni. Fremsta
orsøkin hevur veri› fíggjarliga
tyngdin í hesum.

Flindt-Bjerg tosaði við
FSF um venjarastarv

Ta› er gott fyri føroyskan fótbólt, at onkrar stórar tjó›ir vi› kendum spælarum koma í okkara bólk
Mynd: Álvur haraldsen

Loyv tær eina hugna liga 
Mini-Cruise ferð við Norrönu

Prísirnir eru hesir:

4-koyggjukamar við wc/bað, innv.  kr.  600,-
4-koyggjukamar við wc/bað, útv.  kr.  700,-
3-koyggjukamar við wc/bað, innv  kr.  800,-
3-koyggjukamar við wc/bað, útv.  kr.  900,-
2-koyggjukamar við wc/bað, útv.  kr.  1000,-

Prísurin fatar um ferð fram og aftur á farleiðini Tórs-
havn-Hanst holm, Tórshavn-Bergen ella Tórshavn-
Seyðis fjörður (matur og drykkju vørur ikki íroknað). 

Góð orkestur luttaka á 
øllum cruise-ferð um.

BERGEN-CRUISE

Fyri hvønn
Íroknað prísin er: Ferðin fram og aftur við Norrönu 
í 4 koyggjukamari innan við wc/bað. Hartil 2 nætur á 
hotelli í Bergen í dupult kamari við wc/bað.

Eykaprísur er fyri onnur kamarsløg

1.260,-

BERGEN – býurin millum tey sjey fjøllini. 
Lítandi oman yvir býin frá fjallinum Fløjen, 
spákandi niðri á bryggj uni fram við gomlu 
litríku timburhúsunum – Bergen er ein sera 
vakur og hug takandi býur. 

HETLAND-CRUISE
Farið verður av Havnini hóskvøld og komið 

MINI-CRUISE

Mini-Cruise

úr 600,-

Ferðirnar eru 

galdandi restina av 

vetrar sigl ingar skeiðnum, 

t.v.s. til 29. apríl.

Fyri hvønn
Íroknað prísin er: Ferðin fram og aftur við Norrönu 
í 4 koyggjukamari innan við wc/bað. Hartil 2 nætur á 
hotelli í Hetlandi í dupult kamari við morgunmati.

Eykaprísur er fyri onnur kamarsløg

1.500,-


